
Shri Turiyanandaprashastipranamanjalih

ஶ்ரீதுரீயாநந்த³ப்ரஶஸ்திப்ரணாமாஞ்ஜலி:

ஶ்ரோத்ரியகுலமலங்குர்வாணோ ஹி நைகஷ்யகுலீநாத்மஜ:ஸ்வயம் ।
ப³பூ⁴வ கிலாந்வர்த²நாமாஸௌ ராமக்ரு’ஷ்ண-பார்ஷத³-ஹரிநாத:²॥ 1॥
உத்தம:-ஶ்லோக:ஶ்ரீஹரிரேவ ராமக்ரு’ஷ்ண-மூர்திர்ஹி ஸாம்ப்ரதம் ।
யதீ³யநாத²த்வேநாவஶ்யம் ஸார்த²கநாமாபூ⁴த் ஸ யோகி³ராட் ॥ 2॥
கலிகாதாயாம் லப்³த⁴ஜநுரஸௌ நைஷ்டி²கப்³ராஹ்மணாசாரரத: ।
வித்³யா-விநய-ஸம்பந்நஶ்சைவ ஶாஸ்த்ரவ்யஸநீ வை ததா²நிஶம் ॥ 3॥
“ப்³ரஹ்ம ஸத்யம் ஹி ஜக³ந்மித்²யே’தி ஶ்ருத்வா ஸர்வவேதா³ந்தஸாரம் ।
ஶ்ரீராமக்ரு’ஷ்ண-வக்த்ரு’-நி:ஸ்ரு’தம் ப்ராபூ⁴ந்நூநம் ப்³ரஹ்மதத்த்வவித் ॥ 4॥
அத்யாஶ்ரமீ ஸ ஜக்³ராஹ நாம ஸதா³ஸங்க³ம் து சரமார்த²வாசீ ।
ஸச்சிதா³நந்த³தத்த்வே தஸ்மிந் நிமக்³நோ ப்⁴ரு’ஶம் நு ஸுஸமாஹித:॥ 5॥
ஸஶல்யா: காரிதா விஸ்போ²டா:ஸுதராம் யேந விகாரஶூந்யேந ।
சிதிர்ஹி பி⁴ந்நா தே³ஹாதி³ப்⁴ய:ஸத்யம் க²ல்விதி த்³ரு’ட⁴़ ப்ரத்யயாத் ॥ 6॥
ஆத்மா ஸ்வதந்த்ர: ப்ரு’த²க்³பூ⁴தோ தே³ஹாதி³ஸங்கா⁴தாத்³வை த்⁴ருவம் ।
இதி ஸ்பு²டம் ப்ரத³ர்ஶிதம் யேந தம் நமாமி ஹி துரீயாநந்த³ம் ॥ 7॥
துரீயே பர ஆநந்தோ³ யஸ்ய தூபாதி⁴வர்ஜிதே சிதா³த்மகே ।
தம் துரீயாநந்த³மாசார்யம் “விவேக’-ப்ரியம் ப⁴க்த்யா நமாமி ॥ 8॥
அத்³வைதத்³ரு’ஷ்ட்யா ஸஹி “நேதி” வாதீ³த்யதோ ஜக³ந்நைவது வஸ்துத:ஸத் ।
த்³ரு’ஷ்ட்யாந்யயா ப்³ரஹ்ம ததா²ஜக³த்³வை ஸத்யம் ந மித்²யேதி ஸுபா⁴ஷமாண:॥
9॥
ஆஸீத் ஸ க²லு வேதா³ந்த: ப்ரமூர்தோ ரக்தமாம்ஸயுக் ।
லீலாவாத³மதா²ஶ்ரித்ய ஜீவஸேவாவ்ரதீ மஹாந் ॥ 10॥
விவேக-ஸ்நேஹ-ஸந்நத்³தோ⁴ க³த ஊர்வ்யாஸ்து பஶ்சிமம் ।
த³ர்ஶிதவாந் ஸ்வகம் தி³வ்யம் வைதா³ந்திகம் ஹி ஜீவநம் ॥ 11॥

ஶ்ரீதுரீயாநந்த³ப்ரஶஸ்திப்ரணாமாஞ்ஜலி:

த⁴ந்ய-த⁴ந்ய:ஸுத⁴ந்யோऽஸௌ யமிநாம் மூர்த்⁴நி ஸம்ஸ்தி²த: ।
தம் “துரீயம்” “ஸநாத²ம்”வை ப்ரணமாமி முஹுர்முஹு:॥ 12॥
இதி ப்ராத்⁴யாபகபாँசுகோ³பாலப³ந்த்³யோபாத்⁴யாய விரசித:

“ஶ்ரீமத்துரீயாநந்த³ப்ரஶஸ்திப்ரணாமாஞ்ஜலி:”ஸமாப்தா ।

